
Regionda  
iqtisadi güc

Sülh və seçki
+əm Fəmiyyət� həm də  

Eaú na]ir 3aúinyan �o�n 
tari[i d|n�ú anı 

Ermənistanda 202�-cı ilin iyununda keçiriləcək 
Sarlament seçkiləri ölkənin siyasi gələcəyinin həl-
ledici mərhələsi olacaq. İstər daxili siyasi balans, 
istərsə də xarici siyasət vektorlarının müəyyənləş-
məsi baxımından seçkilərin taleyi birbaşa sülh gün-
dəliyindən asılıdır.

Növbəti parlament seçkiləri, sadəcə, hakimiyyətin də-
yişib-dəyişməməsi ilə bağlı proses deyil. Seçkilər ölkənin 
siyasi gələcəyini, strateji identifikasiyasını və regional 
geosiyasi mövqeyini müəyyənləşdirəcək həlledici mər-
hələ kimi qiymətləndirilir. Faktiki olaraq cəmiyyət seçki 
məntəqələrinə yalnız partiya rəqabətinə şahid olmaq üçün 
getməyəcək� əsas məsələ dövlətin qarşıdakı onilliklərdə 
hansı kursla hərəkət edəcəyinə dair qərarın verilməsidir.

Mövcud kontekstdə baş nazir Nikol Paşinyanın rito-
rikası diqqət çəkir. O, seçkiləri “müharibə və sülh” di-
lemması üzərindən yox, “sülh və sülhsüzlük” tandemi 
üzərindən izah edir. İlk baxışda bu, sadəcə, semantik fərq 
kimi görünə bilər. Ancaq, əslində, böyük simvolik və si-
yasi yüklə müşayiət olunur. Paşinyan bununla demək istə-
yir ki, Ermənistan üçün müharibə artıq real seçim deyil� 
qarşıda duran yeganə seçim davamlı sülhün əldə olunub- 
olunmaması ilə bağlıdır. Paşinyanın yanaşması həm daxili 
auditoriyaya ünvanlanmış inandırma vasitəsi, həm də bey-
nəlxalq ictimaiyyətə verilən siyasi mesajdır. Burada təbii 
olaraq sual yaranır: Paşinyan niyə belə ritorikaya üstünlük 
verir" Cavab aydındır: o, özünü seçicilərə “sülhün alterna-
tivsiz lideri” kimi təqdim etmək istəyir. Əgər seçicilər bu 
mesajı qəbul edərlərsə, Paşinyan sülhün və sabitliyin sino-
niminə çevrilir. Nəticədə, bu amil seçki kampaniyasında 
onun üçün ən güclü arqument rolunu oynaya bilər.

(ardı �-cü səhifədə)

3aşinyanın ritmi 
Ermənistanın 

ahəngi olacaqmı"
%aú na]ir əvvəlki qaydalarla 

yaúamama÷ı təlqin edir

Əslində, Ermənistanın baş naziri 1ikol 
3aşinyanın xarici ölkələrdəki diSlomatik 
nümayəndəliklərin rəhbərləri ilə keçirilmiş 
ənənəvi illik müşavirədə səsləndirdiyi fikirlər 
onun əvvəllər dilə gətirdiklərinin davamıdır. 
4eyd edək ki, baş nazir hakimiyyətdə olduğu 
müddətdə dəfələrlə erməni varlığının dünyaya, 
o cümlədən yaxın ətrafa, yəni qonşularına 
baxışının düzgün qurulmadığına dair açıq və 
qaSalı mesajlar səsləndirib. 

(ardı 5-ci səhifədə)

“Rüzgarında  dan  sökülən,  
üzü  gülən  Kəlbəcərim” 

3rezident İlham Əliyevin avqustun 21-
də .əlbəcərə növbəti səfərindən sonra bu 
dağlar diyarının tərifi dillərdən düşmür. 
+amı və hər kəs bir daha gördü ki,  artıq 
bu cənnətməkan yer təkcə Azərbaycanın 
və 4afqazın coğrafiyasında yox, dünya 
miqyasında unikal inkişaf məkanına çevrilir. 
+əmin gün 27 ildən çox yurd həsrəti çəkmiş 
ulu diyarın övladları, nəhayət, ata-baba 
ocaqlarına qayıdaraq, orada həyatın yeni 
nəfəsini hiss etdilər. 3rezident İlham Əliyev 
onlarla görüşündə “Əziz kəlbəcərlilər, 
.əlbəcərə xoş gəlmisiniz�” – deyərək, 
tarixi gün – Böyük 4ayıdış münasibətilə 
təbriklərini çatdırdı.    

(ardı �-cu səhifədə)

Qarabağ və  
Şərqi Zəngəzurun  
“yaşıl” gücü artır

4arabağ və ùərqi =əngəzur iqtisadi rayonlarında bərSaolu-
nan mənbələrdən istifadə edilərək, dayanıqlı enerji istehsalına 
yönələn genişmiqyaslı layihələr həyata keçirilir. Bölgədə “yaşıl” 
texnologiyaların tətbiqi əsasında hazırda elektrik enerjisi istehsa-
lı layihələrinin icrası davam etdirilir.

Prezident İlham Əliyevin Qarabağ və Şərqi Zəngəzuru “yaşıl” enerji zonası 
elan edib. Dövlətimizin başçısının 2021-ci ildə imzaladığı müvafiq sərəncamla 
işğaldan azad olunan ərazilərin bərpası üzrə konsepsiya hazırlanıb. Eyni zaman-
da, Nazirlər Kabinetinin 2022-ci il 21 iyun tarixli sərəncamı ilə “Azərbaycan 
Respublikasının işğaldan azad edilmiş ərazilərində 2022-2026-cı illərdə “yaşıl” 
enerji zonasının yaradılması üzrə Tədbirlər Planı” təsdiqlənib. 

�DUGÕ ��F৻ VəK৻IəGə�

Ermənistan tələsməlidir – “böyük 
qatarlar” vağzallarda çox qalmır

Türkiyə 3rezidenti 5əcəb 
Tayyib Ərdoğan =əngəzur dəhlizi 
ilə bağlı mühüm açıqlama verib. 
4ardaş ölkə lideri .ars – İğdır 
– Aralık – Dilucu dəmir yolu 
xəttinin tikintisinə başlandığını 
elan edib və bildirib ki, bu 
layihə “=əngəzur dəhlizinin əsas 
elementi” olacaq.

(ardı �-cü səhifədə)

d৻QGəQ B|\�N BU৻WDQ৻\D\D \RO AzəUED\FDQ və T�UN৻\əGə DoÕTGÕU

Səhifə  7

Ağ Evin daxili siyasətində 
keçmiş “erməni amili” 

<a[ud demRkrat eks�d|vlət katiEinin 
k|məkoisinin JeFikmiú etiraIı 

Artıq gizlinlərin aşkara, hər şeyin gün işı-
ğına çıxdığı mərhələ başlanıb. &ənubi 4afqaz-
da son illərin geosiyasi Srosesləri göstərir ki, 
“böyük güclər”in yanaşmaları təkcə regional 
maraqlarla deyil, həm də daxili siyasi fak-
torlarla müəyyən olunurmuş. ABù-ın keçmiş 
dövlət katibinin köməkçisi &eyms O¶Brayenin 
“EuroSean &ouncil of )oreign 5elations” jur-
nalında dərc edilən məqaləsi bu reallığın bariz 

nümunəsidir. Yəni, O¶Brayen erməni amilin-
dən Ağ Evə təsir rıçağı kimi istifadə olundu-
ğunu etiraf edir. Bu isə rəsmi 9aşinqtonun 
daxili siyasətdə üzləşdiyi və ABù-dakı erməni 
diasSor təşkilatları tərəfindən seçkidən-seç-
kiyə gündəmə daşınan təzyiq mexanizminə 
uyğun hərəkət etdiyini şərtləndirirmiş.       

(ardı 5-ci səhifədə)

Subsidiyalaşdırılma  
bağlarda bolluq yaradır
7 ayda 8 milyard manatlıq kənd məhsulunun yarısı meyvədir

 Azərbaycanda bağçılığa dövlət dəstəyinin artırılması, müasir standartlara 
uyğun intensiv bağların salınmasının subsidiyalaşdırılması rəqabətədavamlı 
kənd təsərrüfatı məhsullarının istehsal və ixracının artmasına müsbət təsir 
edir. Təkcə onu qeyd etmək kifayətdir ki, bu ilin 7 ayında ölkənin aqrar 
sektorunda istehsalın həcmi � milyard 20�,5 milyon manat təşkil edib ki, 
bunun da � milyard 1�5,5 milyon manatı bitkiçilik məhsullarının Sayına 
düşüb. 

Məlum olduğu kimi, Aqrar Subsidiya 
Şurası 2019-cu ildən başlayaraq yeni sa-
lınmış intensiv bağların hər hektarına görə 
fermerlərə yüksək əmsallı subsidiyalar 
ayırır. Sonrakı illərdə isə intensiv bağlara 
əkin subsidiyası ilə yanaşı, birdəfəlik əkin 
subsidiyası da verilir. İntensiv bağçılığa 
dövlət dəstəyinin artırılmasında məqsəd 
yeni intensiv və superintensiv bağların 
salınmasını stimullaşdırmaq, xarici bazar-
lara meyvə ixracını artırmaq, kənd təsər-
rüfatında müasir suvarma sistemlərinin 
tətbiqinin genişlənməsini, su və torpaq re-
surslarından səmərəli istifadəni, bitkiçilik 
sahəsində rayonlaşma prosesini və əkinə 
daha az yararlı torpaqlara investisiya qo-
yuluşunun artmasını təmin etməkdir.

Kənd Təsərrüfatı Nazirliyinin məlu-
matına əsasən, ötən illər ərzində meyvə 
bağlarının subsidiyalaşdırılması ilə bağlı 
işlər özünü tam doğruldub. Ölkədə müasir 
intensiv bağların sahəsi genişlənib, müa-
sir suvarma sistemlərinin tətbiqinə maraq 
artıb, su və torpaq resurslarından səmərəli 
istifadə səviyyəsi yüksəlib. Ən əsası isə 
xarici bazarlara kənd təsərrüfatı məhsul-
larının ixracında ciddi artım qeydə alınıb. 
Bu nəticələr subsidiyalaşmaya ayrılan 
dövlət vəsatinin dəfələrlə çox miqdarda 
səmərəli geri dönüşünün təmin olunması 
deməkdir.

İntensiv bağçılığın dövlət tərəfindən 
subsidiyalaşdırılması ilə ölkəmizdən xari-
ci bazarlara meyvə ixracının artması ara-
sında bağlılıq mövcuddur. 2020-2024-cü 
illərdə Aqrar Subsidiya Şurası tərəfindən 
meyvə bağlarının salınmasına, ümumi-
likdə, 171,3 min manat əkin subsidiyası 
ayrılıb. Həmin dövrdə ölkəmizdən xarici 
bazarlara, təxminən, 2,22 milyard manat 
dəyərində meyvə ixrac edilib. 2020-2024-
cü illərdə meyvə ixracının dəyəri bu sahə-
nin dəstəklənməsi üçün ayrılan subsidiya-
ların həcmindən 13 dəfə çoxdur. 

Kənd təsərrüfatı mütəxəssisləri bildi-

rilər ki, intensiv meyvə bağları 2-ci ildən 
bara düşməyə başlayır. 3-4-cü illərdə isə 
həmin bağlardan bol məhsul yığılaraq 
daxili və xarici bazarlarda realizə edilir. 
Yəni, 2020-ci ildə salınmış meyvə bağ-
larından artıq 2022-ci ildən ciddi həcmdə 
məhsul yığılmağa başlayır. Bu səbəbdən 
ayrılan subsidiyaların həcminin meyvə 
ixracının artımı şəklində geri dönüşü, təx-
minən, 2-3 ildən sonra özünü göstərir. Elə 
2020-2024-cü illər üzrə subsidiya və mey-
və ixracatı rəqəmlərinin iki illik təhlili də 
bu fikri təsdiqləyir. Məsələn, 2020-cu ildə 
dövlət tərəfindən intensiv meyvə bağları-
nın salınmasına ayrılmış 30 milyon mana-
ta yaxın subsidiya 2 il sonra öz bəhrəsini 
verib. Yəni, 2022-ci ildə ölkəmizdən mey-
və ixracının həcmində əvvəlki illə müqa-
yisədə 38,7 milyon manat artıb. 2021-ci 
ildə intensiv bağlara ayrılmış 33,8 milyon 
manatlıq subsidiya 2023-cü ildə 65 milyon 
manata yaxın meyvə ixracı ilə nəticələnib. 
Göründüyü kimi, intensiv meyvə bağla-
rının subsidiyalaşdırılması müqabilində 
meyvə ixracı ildən-ilə artır və bağların 
salınmasına ayrılan dövlət vəsaiti bağlar 
bara düşdükdən sonra dəfələrlə artıq miq-
darda geri dönür.

Son 5 il ərzində isə ölkədə intensiv 
meyvəçiliyin inkişafına ayrılan subsidi-
yaların miqdarı 28 faiz, meyvə ixracı isə 
41 faiz artıb. Artım göstəriciləri arsındakı 
nisbət intensiv bağçılığın inkişafına yönəl-
miş dövlət dəstəyi siyasətinin düzgün 
müəyyən olunduğunu, ayrılan subsidiya-
ların artan ixracat formasında səmərəli 
geri döndüyünü təsdiqləyir. Subsidiyala-
rın əlavə dəyər yaradılması baxımından 
səmərəli geri dönüşünü meyvəçilik sahəsi 
ilə yanaşı, tərəvəzçilik, taxılçılıq və kənd 
təsərrüfatının digər sahələrində də görmək 
mümkündür.

İntensiv meyvə bağlarının salınmasına 
dövlət dəstəyinin gücləndirilməsinin mey-
və ixracatının artımına müsbət təsiri 2025-

ci ilin yanvar-iyul aylarında da davam 
edib. Hesabat dövründə ölkəmizdən, ümu-
milikdə, 50,4 milyon ABŞ dolları dəyərin-
də 490,6 min ton meyvə-tərəvəz ixrac olu-
nub. Ötən ilin eyni dövrü ilə müqayisədə 
ixracın dəyərində 122,5 milyon dollar və 
ya 32 faiz, həcmində isə 122 min ton və 
ya 33,1 faiz artım qeydə alınıb. Yanvar-i-
yul aylarında əvvəlki ilin müvafiq dövrü 
ilə müqayisədə xarici bazarlara qoz-fındıq 
ixracı 33,1 faiz, sitrus meyvələri ixracı 
54 faiz, alma, armud və heyva ixracı 53,6 
faiz, ərik, albalı, gilas, şaftalı ixracı 33 
faiz, nar ixracı 37,7 faiz, digər meyvələrin 
ixracı isə 76,2 faiz artıb. 

2025-ci ilin 7 ayı ərzində ölkəmizdə 
meyvə bağlarının salınmasına ümumilik-
də 43,7 milyon manat subsidiya verilib. 
Bu ilin yanvar-iyul ayları ərzində xari-
ci bazarlara təxminən 313 milyon dollar 
dəyərində meyvə ixrac olunub. Bu dövr-
də meyvə ixracının dəyəri 7 ay ərzində bu 
sahənin subsidiyalaşdırılmasına ayrılan 
məbləğdən 7,2 dəfə çoxdur. Bu rəqəmlər 
ayrılan subsidiyaların məbləğinin geri dö-
nüş səviyyəsinin kifayət qədər yüksək ol-
duğunu göstərir.

Aqrar Subsidiya Şurasının 2024-cü il 
avqust qərarına əsasən, ötən ilin 1 sent-
yabr tarixindən bu il mayın 31-dək dağlıq 
və dağətəyi ərazilərdə salınan fındıq bağ-
larının hər hektarına 4 min 400 manat, qoz 
bağlarının hər hektarına 3 min 300 manat, 
nar bağlarının hər hektarına 3 min manat, 
limon və kinkan bağlarının hər hektarına 
11 min 600 manat, naringi və portağal 
bağlarının hər hektarına 9 min 600 manat, 
şaftalı və ərik bağlarının hər hektarına 4 
min manat, alma bağlarının hər hektarına 
11 min manat, armud bağlarının hər hek-
tarına 8 min manat, gilas bağlarının hər 
hektarına 10 min manat birdəfəlik əkin 
subsidiyası verilib. Bundan əlavə, növbəti 
4 il ərzində bu bağların hər hektarına görə 
fermerlərə ildə 800 manat əkin subsidiya-
sının verilməsi nəzərdə tutulur.

Adları çəkilən intensiv bağların sa-
lınmasının artıq bir neçə ildir dövlət tərə-
findən subsidiyalar ayrılması şəklində 
dəstəklənməsi həm xarici bazarlarda rəqa-
bətədavamlı meyvə istehsalının artmasını, 
həm də ixracın həcm və dəyər olaraq yük-
səlməsini təmin edir.

Qarabağ və Şərqi Zəngəzurun “yaşıl” gücü artır
(əvvəli 1-ci səhifədə)

Ötən müddətdə bərpa olunan enerji 
mənbələrindən elektrik enerjisi istehsalı-
nın gerçəkləşdirilməsi, enerji səmərəliliyi 
tədbirlərinin həyata keçirilməsi, elektrik 
nəqliyyat vasitələrindən istifadə üçün in-
frastrukturun qurulması, tikililərin dam-
larında bərpa olunan enerji qurğularının 
yerləşdirilməsi, xüsusən günəş panelləri-
nin quraşdırılması, həmçinin küçələrin və 
yolların LED lampaları ilə işıqlandırılması 
kimi “yaşıl” həllərin tətbiqi istiqamətində 
genişmiqyaslı işlər görülüb.

Qeyd edək ki, işğaldan azad edilmiş 
ərazilərdə ümumi qoyuluş gücü 270 MVt 
olan 32 ədəd su elektrik stansiyası ilə ya-
naşı, 700-dən çox fərdi yaşayış evində və 
ictimai binalarda günəş panelləri quraş-
dırılıb. Laçın rayonunun Zabux və Sus 
kəndlərində hər bir fərdi yaşayış evində, 
inzibati binada, məktəb və uşaq bağçasın-
da damüstü günəş panelləri quraşdırılaraq 
vətəndaşların istifadəsinə verilib. Laçın 
şəhərində də yaşayış evlərinin hər birinin 
üzərində 3-5 kVt gücündə günəş panelləri 
sistemi həm şəbəkəyə qoşulmaqla, həm də 
avtonom olaraq quraşdırılıb. 

Bu texnologiyaların tətbiqi enerji tə-
minatını ekoloji cəhətdən təmiz etməklə 
bərabər əhali üçün elektrik enerjisinə olan 
xərcləri əhəmiyyətli dərəcədə azaldır. 
Gələcəkdə yeni tikiləcək fərdi yaşayış ev-

lərində və ictimai binalarda da damüstü 
günəş panellərinin quraşdırılmasının da-
vam etdiriləcəyi nəzərdə tutulur. Bundan 
əlavə, işğaldan azad edilmiş ərazilərdə 
küçə və yolların işıqlandırılmasında is-
tifadə edilən LED işıqlandırma sistemi 
enerjiyə qənaət etməklə yanaşı, şəhərlə-
rin estetik görünüşünü də yaxşılaşdırır. 
Elektrikli nəqliyyat vasitələrindən istifa-
dənin təşviqi ilə ətraf mühitin qorunması-
na töhfə vermək məqsədilə bu ərazilərdə 
elektrik doldurma məntəqələrinin sayı da 
artırılır.

Qarabağ və Şərqi Zəngəzur iqtisadi 
rayonlarında kiçik su elektrik stansiyaları 
(KSES) da bu gün səmərəli fəaliyyət göstə-
rir. Energetika Nazirliyinin məlumatına 
görə, Kəlbəcər rayonunun Tərtər çayı üzə-
rində yerləşən“Çıraq-1” və Qaraarxac çayı 
üzərindəki “Çıraq-2” KSES-lərdə indiyə-
dək 91,4 milyon kVt�saat elektrik enerjisi 
istehsal olunub. Energetika Nazirliyinin 
məlumatına görə, bu stansiyalar 2023-cü il 
avqustun 25-də istismara verilib. 

Ümumi gücü 8,33 MVt olmaqla hər 
biri 4,165 MVt gücündə 2 hidroaqreqatdan 

ibarət basqılı derivasiya tipli “Çıraq-1” 
KSES-də istismara verildiyi tarixdən bu 
il iyulun 1-dək 51 milyon kVt�saat elekt-
rik enerjisi istehsal edilib. Hər biri 3 MVt 
gücündə 2 ədəd hidroaqreqatdan ibarət 
ümumi gücü 6 MVt olan basqılı derivasiya 
tipli “Çıraq-2” KSES-də isə cari ilin iyul 
ayınadək istehsal göstəricisi 40,4 milyon 
kVt�saat olub.

Kəlbəcər rayonunda Tərtər çayı üzərin-
də yerləşən “Soyuqbulaq” KSES istismara 
verildiyi tarixdən bu ilin iyulun 1-dək 42 
milyon kVt�saat elektrik enerjisi istehsal 

olunub. Ümumi gücü 5,3 MVt olan və hər 
biri 2,65 MVt gücündə 2 ədəd hidroaq-
reqatdan ibarət basqılı derivasiya tipli bu 
stansiya isə 2023-cü il avqustun 25-də is-
tismara verilib. 

Onu da deyək ki, Cəbrayıl rayonu əra-
zisində, Araz çayı üzərində ümumi gücü 
Azərbaycan tərəfi üçün 140 MVt (100 
MVt “Xudafərin”, 40 MVt “Qız qalası”) 
olmaqla, iki su elektrik stansiyasının tikin-
tisi hazırda davam etdirilir. 

“AzərEnerji”nin məlumatına görə, 
“Enerso Cəbrayıl” MMC və “Clean 
Energy Cəbrayıl” MMC tərəfindən inşa 
ediləcək 50+50 MVt-lıq günəş elektrik 
stansiyalarının 2027-ci ildə şəbəkəyə qo-
şulması planlaşdırılır. Bərpa olunan enerji 
mənbələri üzrə hərrac layihəsi çərçivəsin-
də 100 MVt gücündə günəş elektrik stan-
siyasının 2026-cı ildə şəbəkəyə qoşulması 
nəzərdə tutulur. Çin şirkəti “China Gez-
houba” tərəfindən Füzuli rayonunda inşa 
ediləcək 160 MVt-lıq günəş elektrik stan-
siyasının isə 2030-cu ilə qədər istismara 
verilməsi gözlənilir. 

Qeyd edək ki, ilkin hesablamalara 
görə, Qubadlı, Zəngilan, Cəbrayıl və Füzu-
li rayonlarında isə günəş enerjisi layihələ-
ri üçün əlverişli potensial mövcuddur və 
bu texniki potensial 7200 MVt-dan artıq 
olaraq qiymətləndirilir. Eyni zamanda, 
araşdırmalara əsasən, Laçın və Kəlbəcərin 
dağlıq ərazilərində külək enerjisinin 2000 
MVt həcmində texniki potensialının olma-
sı bildirilir. 

Dəniz daşımalarından 
gəlirimiz çoxalıb

&ari ilin birinci yarısında ölkəmizdə dəniz nəqliyyatı ilə yük və sərnişin 
daşımalarından 1�0 milyon 7� min manat gəlir əldə olunub. Bu da 202�-cü ilin 
müvafiq dövrünün göstəricisi (10� milyon �71,� min manat) ilə müqayisədə 
1�,� faiz çoxdur.

Dövlət Statistika Komitəsinin məlu-
matına əsasən, bu ilin ilk yarısında dəniz 
nəqliyyatı ilə yük daşımalarından 129 mil-
yon 956 min manat gəlir əldə olunub. Bu 
sahədə əvvəlki ilin eyni dövrünün göstə-
ricisi (108 milyon 151,9 min manat) ilə 
müqayisədə 20,2 faiz artım qeydə alınıb. 
Ümumilkdə isə, cari ilin ilk 6 ayında dəniz 
nəqliyyatı ilə 4 milyon 611,5 min ton yük 
daşınıb ki, bu da 11,8 faiz artım deməkdir. 
Hesabat dövründə bu nəqliyyat növü ilə 2 
milyon 246,6 min ton neft və neft məhsul-
ları daşınıb. Bu da ümumi yüklərin 48,7 

faizi deməkdir. 
Bununla belə, ilin birinci yarısında də-

niz nəqliyyatı ilə sərnişin daşımalarında 
azalma qeydə alınıb. Hesabat dövründə bu 
sahədə 123 min manat gəlir əldə olunub. 
Bu isə ötən ilin müvafiq dövrünün göstəri-
cisi ilə müqayisədə xeyli azdır.

Xatırladaq ki, 2025-ci ilin yanvar-iyun 
aylarında Azərbaycanda dəniz nəqliyyatı 
ilə 4 milyon 611,5 min ton yük və 12,8 min 
sərnişin daşınıb. Bu da illik müqayisədə 
müvafiq olaraq 11,8 faiz artım və 4,5 faiz 
azalma deməkdir.

Ölkəmizin Britaniya ilə 
ticarəti genişlənib

*ömrük .omitəsinin məlumatına görə, cari ilin yanvar – iyul aylarında 
Azərbaycanla Britaniya arasında ticarət əməliyyatlarının həcmi ��� milyon 
ABù dolları (202�-cü ilin müvafiq dövrü ilə müqayisədə ��� milyon dollar və 
ya 5� faiz çox) təşkil edib.

Bildirilib ki, hesabat dövründə Brita-
niya ilə ticarət əməliyyatları Azərbayca-
nın ümumi ticarət dövriyyəsinin 3,07 faizi 
həcmində olub. Bununla da Britaniya ölkə-
mizin ən çox ticarət əməliyyatları apardığı 
ölkələr sırasında 6-cı yerdə qərarlaşıb.

Cari ilin yanvar – iyul aylarında Azər-
baycandan Britaniyaya 216 milyon dollar-
lıq məhsul göndərilib. Eyni zamanda, bu 
dövrdə Britaniyadan respublikamıza 670 
milyon dollar (illik müqayisədə 518,4 mil-
yon dollar və ya 4,4 dəfə çox) dəyərində 

idxal əməliyyatları həyata keçirilib. 
Qeyd edək ki, 2025-ci ilin yanvar – 

iyul aylarında Azərbaycan xarici ölkələrlə 
29 milyard dollar (ötən ilin eyni dövrünə 
nisbətən 7,25 faiz çox) dəyərində ticarət 
əməliyyatı aparıb. Xarici ticarət dövriy-
yəsinin 15,2 milyard dolları ixracın, 13,6 
milyard dolları isə idxalın payına düşüb. 

Səhifəni hazırladılar: 

